
Президентимиз  Шавкат  Мирзиѐев  ѐшлар   тарбияси қуйидаги 

фикрларни илгари сурган эди:  “Бундай кескин ва таҳликали шароитда биз 

ота-оналар, устоз- мураббийлар, жамоатчилик, маҳалла бу масалада ҳушѐрлик 

ва  огоҳликни янада оширишимиз керак. Болаларимизни бировларнинг  қўлига бериб 

қўймасдан, уларни ўзимиз тарбиялашимиз лозим.  Бунинг учун ѐшларимиз билан 

кўпроқ гаплашиш, уларнинг  қалбига қулоқ солиш, дардини билиш, 

муаммоларини ечиш учун  амалий кўмак беришимиз керак. Бу борада уюшмаган 

ѐшлар билан  ишлашга алоҳида эътибор қаратишимиз зарур.” Бундан кўринадики,  

ѐшларнинг ижтимоий фаоллик позициясини оширишда уларнинг  таълим-

тарбиясига аҳамият қаратмоқ лозим.  Бугунги кунда фалсафий тафаккурнинг 

янгиланиши ҳар бир  жамият аъзосининг ижтимоий қиѐфаси, руҳий дунѐси, 

мақсад ва  эҳтиѐжларининг ўзгариши баробарида жамият тафаккурининг  

ўзгаришида намоѐн бўлмоқда. 

Инсоннинг фалсафий тафаккур тарзи ва йўналишига таъсир  кўрсатадиган, 

ғоявий-назарий роль ўйнайдиган тасаввурлар  мавжудки, улар 

методологик тамойилларда мужассамлашган.  Дарҳақиқат, фалсафа турли 

даврларда дунѐнинг турли  мамла-катларида  тўпланган  билимларни, 

тажрибаларнинг якунларини умум-лаштиради, яқинлаштиради ва бирлаштиради. 

Шу  асосда, фанларнинг яқинлашуви, муаммоларнинг муштараклашуви  инсоният 

илмий ва амалий фаолиятининг кенгайиши учун янги  имкониятларни юзага 

келтиради. Инсон бу тафаккур орқали ўз  моҳияти, жамият, табиат ҳақида 

тизимли билимлар кўникмасини  ҳосил қилиш билан чекланмай, улар асосида 

илмий тафаккур  ривожи, амалий фаолият учун муҳим бўлган умумий 

хулосалар  чиқаришга ҳам интилади. Натижада фан учун янги кашфиѐтлар дунѐ  

юзини кўради. Бу эса фаннинг такрорланмас ютуғидир. Сир эмаски,  ҳозирги даврда 

фалсафа фанига бўлган қараш кескин ўзгариб  бормоқда. Ёшларнинг 

мафкуравий иммунитетини шакллантириш,  уларнинг дунѐқарашини тарбиялаш 

ва дунѐга муносабатини  такомиллаштириб бориш бугунги куннинг долзарб 

масалалари  қаторига киради. Чунки ѐш авлод эртанги кунимиз давомчиларидир. 

Шу маънода, ѐшларда ижтимоий фаоллик позициясини  

шакллантиришда фалсафа ва унинг роли ҳамда аҳамияти хусусида  тўхталиб ўтар 

эканмиз, унинг қуйидаги жиҳатлари аҳамиятга молик: 

биринчидан, фалсафий билимлар билан озиқланган ѐшларда  фалсафий 

дунѐқараш, ижтимоий фаоллик позицияси шаклланади,  уларда оламга, воқеа- 

ҳодисаларга, атрофини ўраб турган жамият  аъзоларига бўлган онгли муносабат 

шаклланади;  иккинчидан, ѐшларда фалсафий билимлар натижасида ҳар  

қандай муаммоли вазиятларда ҳам ўзини ўзи бошқара олиш  қобилияти 

ривожланиб, ўсиб боради;  учинчидан, фалсафа ўзининг ѐндаш, яъни унинг 

тармоқлари  билан биргаликда ѐшларда ахлоқий сифатларни “Этика” фани  

орқали, гўзаллик, нафосат, нафислик сингари тушунчаларни  “Эстетика” 

фани орқали, жамият, инсон, ижтимоий тараққиѐт ва  унинг қонуниятларини 

ижтимоий фалсафа орқали тушунтиради,  униб-ўсиб келаѐтган баркамол ѐшлар 

онгида универсал табиатга эга  бўлган дунѐқараш ривожланишида бирламчи аҳамият 

касб этади;  тўртинчидан, фалсафа  умуминсоний  қадриятлар  

шаклланишида ҳам ўз ҳиссасини қўша олади.  Демак, ҳар қандай муаммо-

масалани фалсафий таҳлил  қилишда, шунингдек, бу борадаги илмий 

тадқиқот ишларини  баҳолаш ва уларга қўйиладиган талабларни 

белгилашда  юқоридагиларга алоҳида эътибор қаратиш зарур. 

Бундан ташқари, фалсафанинг қуйидаги вазифалари ҳам  мавжуд 

бўлиб, у нафақат ѐшлар, балки бутун кишилик жамиятига  ҳам тааллуқли: у 

кишиларда олам ҳақида бир бутун дунѐқарашни  шакллантиришга қаратилган. 

Фалсафа методологик вазифани ҳам  адо этади, у барча фан вакилларини 

илмий билишнинг асосий  шакллари, усули ва тамойил-лари билан 

қуроллантиради.  Шунингдек, фалсафа гносеологик, аксиологик, 

гуманистик  тарбиявий вазифаларни бажаради. Шу билан бирга, у шахсда  

жамият, инсоният олдидаги ижтимоий масъулият ҳиссини уйғотади.  Фалсафанинг 

айнан мана шу вазифаси миллий ғоямизнинг  – озод ва  обод Ватан, эркин ва фаровон 

турмуш тарзини барпо этиш сингари  бош ғоясини ҳаѐтга тадбиқ этишимизда 

катта хизмат кўрсатади.  Чунки халқ фаровонлиги, юрт тинчлиги, ватан 

тараққиѐти йўлида  илдам ҳаракат қилиши керак бўлган ҳар бир комил 

инсоннинг  тарбиясида айнан ижтимоий масъулият ҳисси жамият тараққиѐтини  

мустаҳкамлашда, унинг ривожланиш қонуниятларини тўғри  белгилаб 

олишимизда дастуруламал бўлиб хизмат қилади.  Президентимиз Шавкат 

Мирзиѐев таъкидлаганидек, “Бунинг учун  ўзини жамиятимиз, ѐшларимиз 

маънавияти, ғоявий-мафкуравий  тарбияси учун масъул деб билган инсонлар – бу 

маҳалла ѐки диний  ташкилотлар бўладими, ҳуқуқ-тартибот идоралари ходимлари 

ѐки  катта таъсир кучига эга ижодкор зиѐлилар бўладими – уларнинг  барчаси, 

айниқса, фаол бўлишлари лозим”. 

Хулоса қилиб айтганда, ѐшларнинг ижтимоий-сиѐсий  фаолли-гини 

оширишда, аввало, кўплаб ислоҳотлар амалга  оширилаѐт-ганлигини 

инобатга оладиган бўлсак, бу борада ҳали ўз  ечимини кутаѐтган масалалар 

ҳам мавжуд. Ўз ўрнида ушбу  масалаларни ҳал этишда буюк аждодларимиздан 

мерос бўлиб қолган  нодир қўлѐзмаларда ѐзилган илмий-фалсафий мерослардан 

тўғри ва  самарали фойдаланиш мақсадга мувофиқ. 

